
Mujhe Shyam Teri Sharan Chahiye
Tere Naam Ki Hi Lagan Chahiye
Mujhe Ek Pal Na Bhulana Prabhu
Hoon Sewak Tumhara, Tumhara Rahunga Sada Ke Liye
Mujhe Shyam Teri Sharan Chahiye…………

Main Uljha Raha Jag Ke Janjaal Mein
Kabhi Dhyan Mein Tumko Na La Saka
Bhatakta Raha Jiski Khaatri Sada
Wo Kya Cheez Hai Jo Main Paa Na Saka
Tumhi Se Ye Uljhan Sulajh Payegi
Ye Naiya Bhawar Se Nikal Jayegi
Mujhe Ek Pal Na Bhulana Prabhu
Hoon Sewak Tumhara, Tumhara Rahunga Sada Ke Liye
Mujhe Shyam Teri Sharan Chahiye…………

Tumhe Chhod Ab Kisko Jakar Kahun
Tumhare Siwa Koi Sunta Nahi
Zamana Kahe Kuch Bhi Kehta Rahe
Teri Berukhi Shyam Kaise Sahun
Sambhaloge Tum To Sambhal Jaunga
Jo Thukraoge Tum Kahan Jaunga
Mujhe Ek Pal Na Bhulana Prabhu
Hoon Sewak Tumhara, Tumhara Rahunga Sada Ke Liye
Mujhe Shyam Teri Sharan Chahiye…………

Hai Mandir Tumhara Sabhi Ke Liye
Jo Aaya Muqaddar Sanwar Jaunga
Pada Hi Rahun Ek Kone Mein Main
Ye Jeevan Khushi Se Guzar Jayega
Na Biatho Prabhu Mujhse Mukh Mod Kar
Ye Pankaj Na Jaye Tumhe Chhod Kar
Hoon Sewak Tumhara, Tumhara Rahunga Sada Ke Liye
Mujhe Shyam Teri Sharan Chahiye…………

